Betanzos Radio
Interxeracional:
unha experiencia

de inclusidn
socioeducativa

INTRODUCION

Betanzos Radio foi unha actividade destinada & creacion comunita-
ria de podcast que tivo lugar entre 2014 e 2017 baixo a orientacién
do proxecto Laboratorio de Radio e a organizacién do Concello
de Betanzos. Se ben no seu comezo foi promovida pola concelle-
ria de Servizos Sociais como unha actividade destinada a persoas
maiores no marco do avellentamento activo, no ano 2016 evolu-
cionou cara a unha perspectiva interxeracional e como un xeito de
dinamizar a lingua galega e o patrimonio cultural. Unha evolucién
do «xeracional» ao «inter» que nos permite mostrar de que xeito
as iniciativas entre persoas de distintas idades promoven a diver-
sidade e poden ter un maior impacto en termos de avellentamen-
to activo.

OBXECTIVOS E METODOLOXIA

A actividade Betanzos Radio estivo na sua primeira e segunda edi-
cién, anos 2014 e 2015, destinada ao colectivo de persoas maiores,
promovida dende a concellaria de Servizos Sociais. O espazo no
que se organizou a actividade, a antiga Escola de Orfas de Betan-
zos «actualmente destinada a espazo social onde as persoas maio-
res adoitan xogar s cartas ou ler o xornal», cobrou entén unha nova

/ Interxeracionalidade

Realizacion en directo da ficcién sonora

dimensién. Converteuse nun
espazo para a participaciéon co-
munitaria a través da creacion
de contidos radiofénicos. Nes-
te punto, a sla programacion
supuxo unha oportunidade
para a participacion de persoas
maiores que acudian unica-
mente ao devandito espazo de
xeito individual ou como parte
dun grupo xa creado.

No 2016, a actividade encami-
fiouse cara a un novo obxec-
tivo: a dinamizacion da lingua
galega, entendendo que o
potencial da radio neste sen-
tido xa foi recollido por distin-
tos estudos (Quintana, 2001;
Nufez; Aceituno; Lanza e San-
chez, 2022). Mantifanse, iso
si, como eixos de desenvolve-
mento a mellora das habilida-
des comunicativas e sociais e
o fornecemento dun espazo
de participacion activa, a tra-
vés do que as persoas desti-
natarias puidesen expresarse,
xerar un discurso propio e te-

cer comunidade. Doutro lado,
a actividade enfocouse dende
unha perspectiva interxeracio-
nal, tendo como Unico requi-
sito para participar nesta ter
interese e compromiso ao lon-
go de dulas horas & semana
durante todo o curso no que
se desenvolveu. Baixo esta
premisa, conformouse un gru-
po integrado por persoas con
distintas capacidades, graos
de formacion e idades.

Neste sentido, adaptouse o
desefio da actividade & singu-
laridade do grupo participante
entendendo que «(...) a forma-
cion a través da radio permi-
te ser individualizada e cada
alumno, ouvinte, pode traba-
llar ao seu ritmo, recollendo e
asimilando aquilo que mais lle
interese» (Gonzalez, 2003, p.
2). A achega ao proceso pro-
duciuse dende unha perspecti-
va inclusiva para que todas as
persoas apuntadas puidesen
participar dun xeito significa-

tivo e acorde cos seus intere-
ses e capacidades, e tanto a
compofiente xeracional como
o intercambio de habilidades,
emocions, cofiecementos e ex-
periencias supuxese un marco
de accidn significativo.

DESCRICION DA
ACTIVIDADE

Deste xeito, as sesions estive-
ron destinadas a achegar as
persoas participantes (un gru-
po de 15 mulleres e 5 homes,
con idades comprendidas en-
tre 40 e 92 anos) 4 linguaxe ra-
diofénica a través de aspectos
como a voz, a musica, os efec-
tos de son e, mesmo, o silencio
e traballando distintos xéneros
radiofénicos como a entrevis-
ta, a ficcidon sonora, o informa-
tivo ou a reportaxe. Entre os
retos da actividade, sinalamos
os seguintes: a meirande parte
das persoas participantes non
eran galegofalantes; unha per-
soa non sabia ler nin escribir,



outra non sabia ler; dlas par-
ticipantes tifian serias dificulta-
des lecto-escritoras; ddas tifian
dificultades para ouvir e unha
rexistraba déficit de atencién.
Ademais, ningunha das per-
soas participantes formara par-
te dunha actividade de radio
con anterioridade e tres non
participaran previamente, de
xeito asiduo, nunha actividade
no eido non escolar.

Non obstante, o reto conver-
teuse no principal valor da
actividade, posto que as di-
namicas foron adapténdose
ao grupo, dada a flexibilida-
de da radio en termos de re-
Cursos como a improvisacion,
a creacion de aparellos para
xerar sons, o proceso de pre-
paracion, a diversidade de xé-
neros e o tratamento de temas
escollidos polas persoas parti-
cipantes. Deste Programa In-
terxeracional (Pl, en adiante)
de radio resultaron un conxun-
to de podcast que se poden
escoitar na plataforma virtual
lvoox baixo o nome de Betan-
zos Radio na canle de Labora-
torio de Radio. As tematicas
abordadas foron diversas, des-
de improvisaciéns arredor de
aspectos da cultura local ata
entrevistas relativas a realidade
social, pasando pola creacién
de ficciéns sonoras. Ademais,
ao longo da sta realizaciéon,
establecéronse sinerxias cun
centro escolar, o CPI Virxe da
Cela de Monfero, mediante
creaciéns colectivas «debuxos
realizados polo alumnado aos
que as persoas participantes
de Betanzos Radio deron vida
a través de ficcions sonoras» e
con outra actividade de radio
realizada nun concello proxi-
mo, Coirds. Xunto as partici-
pantes deste ultimo Concello,
os dous grupos puideron fa-
cer unha pequena xira de ra-
dioteatro amosando as suas
pezas e intercambiando ex-
periencias. Os produtos re-

Interxeracionalidade /

Participantes de Betanzos Radio gravando unha cufa

sultantes foron mostrados &
comunidade, a través de vela-
das de radio, na Aula de Cul-
tura Xulio Cuns (Betanzos) e na
Casa da Cultura Pintor Lloréns
(Sada), fitos que estimularon
as persoas participantes.

RESULTADOS

Ao longo da actividade de ra-
dio potencidronse os lazos gru-
pais e aumentou a autoestima
do grupo e a sta motivacion.
En termos de avellentamen-
to activo, comprobouse que o
salto ao enfoque interxeracio-
nal supuxo unha potenciacion
dos beneficios que a activida-
de reportaba para as persoas
maiores e tamén favoreceu
as persoas de menor idade.
Constatouse, a través da ob-
servacién, a gran evolucién do
grupo e, sobre todo, mediante
os comentarios recollidos nas
enquisas de valoracién, que a
actividade resultou efectiva en
termos de quebra de estereo-
tipos e autoestereotipos, ad-
quisicion de cofiecementos e
dinamizacién da lingua gale-
ga. Entre os resultados, desta-
camos o importante papel que
xogou a actividade en termos
de inclusién en dous sentidos,
o que reafirmamos a través
de fontes distintas. Dun lado,

dlas persoas procedentes
doutro pais confirmaron que
esta actividade os conectou
coa comunidade: «Foi unha
oportunidade de integrarnos,
s6 levamos aqui un ano e non
cofleciamos a ninguén» (AT1).
Doutro lado, para as persoas
participantes que vifian dende
un centro da comarca de Aten-
cion Integral a persoas con Di-
versidade Funcional supuxo
unha oportunidade para par-
ticipar activamente dunha ac-
tividade féra do seu contexto
habitual, compartindo proxec-
to con persoas da vila: «Gus-
tame participar coa xente que
cofiezo, pero, sobre todo, coas
compafieiras que non cofie-
cia» (A15), «Pasdmolo moi ben
e sempre pregunto cando nos
toca vir & radio» (A13). Quere-
mos salientar tamén a sinerxia
que se estableceu entre per-
soas, independentemente da
sta idade, capacidade ou for-
macioén, o que propiciou un
reforzo da autoestima das par-
ticipantes: «N1 contaba a sua
parte de memoria, N2 conse-
guia entrar a tempo porque N3
o avisaba e, a0 mesmo tem-
po, N3 axudaba a N2 a ensaiar
o seu. Asi saimos adiante, foi
moi bonito» (A4); «Paréceme
moi interesante e nunca ima-

xinei que lograriamos facer o
programa» (A8), «Vexo que a
xente se espeliu moito e que
SOMos xa un grupo de amigos»
(A17), «Foi incrible ver como
cada un de nés achegaba unha
cousa (A3)».

CONCLUSIONS

A maior parte das actividades
interxeracionais céntranse en
reunir persoas de xeraciéns dis-
tantes (maiores e novas). Porén,
nesta experiencia confirmamos
como o traballo colaborativo
entre persoas de distintas ida-
des e xeraciéns intermedias
pode reportar beneficios simi-
lares. A través deste Pl teste-
mufiouse como o feito de xerar
un espazo compartido a través
da radio suscitou un intercam-
bio a diferentes niveis nos que
a idade de cada persoa pasou
a estar nun segundo plano.

Neste senso, queremos subli-
Aar tamén, alén da idade, a
xanela de oportunidades que
a radio permitiu abrir respec-
to & participacion de colecti-
vos con diversidade funcional.
Nunha mesma actividade con-
verxeron persoas de diversas
capacidades e tecéronse en-
tre elas alianzas para acadar
o obxectivo marcado. A flexi-
bilidade da radio permitiu a
configuracién dun espazo ho-
rizontal, dindmico e integrador
que rematou cunha experien-
cia transformadora. Un punto
de encontro comunitario, de
impacto social, cun enfoque
interxeracional e cunha dimen-
sién inclusiva que amosou as
posibilidades do medio radio
perante os retos e oportunida-
des demogréficas e sociais aos
que nos enfrontamos. =

